
CONVENIO DE COLABORACION ENTRE A CONSELLERIA DE CULTURA E TURISMO DA XUNTA DE
GALICIA E A FEDERACION DE RONDALLAS DA AREA METROPOLITANA DE VIGO PARA CONCURSO
DE RONDALLAS

Dunha parte, Roman Rodriguez Gonzdlez, actuando en representacion da Xunta de Galicia, en
virtude do seu cargo de Conselleiro de Cultura e Turismo, para o que foi nomeado polo Decreto
97/2018, do 26 de setembro de 2018, no exercicio das facultades que lle confire o artigo 34 da Lei
1/1983, do 22 de febreiro, reguladora da Xunta e da sua Presidencia e o artigo 2 da Resolucién do
8 de abril de 1991, pola que se publica o acordo do Consello da Xunta de Galicia do 27 de marzo de
1991.

Doutra, Roberto Giraldez Barbeitos, na sua calidade de presidente da Federacion de Rondallas da
Area Metropolitana de Vigo, con CIF G27838747, actuando en nome e representacion da entidade,
segundo as facultades que lle outorgan os seus estatutos, tal como figuran nos arquivos desta
conselleria.

As duas partes intervefien en funcién dos seus respectivos cargos e no exercicio das suas
facultades que para convir no nome das entidades que representan tefien conferidas, e,

EXPONEN:

Que as duas entidades son conscientes da necesidade de actuaciéns de caracter sociocultural que
permitan unha adecuada oferta, co obxecto de satisfacer as necesidades en materia cultural.

Que a Xunta de Galicia ten atribuidas funciéns en materia de fomento da cultura, de acordo co
establecido no artigo 27.192 do Estatuto de Autonomia, en consonancia co estipulado no artigo
148.12.172 da Constitucidon Espafiola. Dentro dese dmbito competencial, a extinta Conselleria de
Cultura, Educacién e Ordenacion Universitaria vén desenvolvendo dende anos atrds unha serie de
actuacidns encamifadas a divulgacién, informaciéon e promociéon da cultura, para achegar o
maximo posible o noso patrimonio cultural a sociedade en xeral.

A Conselleria de Cultura e Turismo quere acometer a realizacidon de actividades de promocién e
divulgaciéon do patrimonio e da cultura galega, mediante a programacién de actuaciéns de
recuperacion da nosa cultura; preténdese acadar unha maior eficacia na consecucion destes
obxectivos por medio do desenvolvemento de actividades culturais e de fomento da cultura en
lingua galega.

A Federacién de Rondallas da Area Metropolitana de Vigo ten como obxectivos:

¢ A defensa da conservacion e difusidon da tradicion das Rondallas e todo canto con elas se
relacionen: instrumentos, vestiario...

* Organizacién de cursos, charlas... sobre temas relativos ao seu fin, asi como certames,
desfiles e concursos entre as Rondallas federadas.

* Estudo, investigacion e arquivo de todos aqueles datos relacionados coas Rondallas.

* Todas aquelas outras actividades que, no seu momento, reclamen a presenza da
Federacion.

Para levar a cabo os seus obxectivos, podera a Federacidn organizar as seguintes actividades:
¢ Festivais, certames, desfiles e concursos de Rondallas federadas.
* Conferencias, mesas redondas, exposicions...

* Todas aquelas que redunden na defensa, promocién e difusién das tradicidns locais e da
cultura tradicional e popular en xeral.

A Federacién de Rondallas da Area Metropolitana de Vigo ten previsto para o ano 2019 a
realizacién do Concurso de Rondallas.

Por isto, para acadar unha maior eficacia na execucion de actuacions, dado o interese comun das
partes asinantes, que tefien intereses coincidentes, é polo que asinan este convenio de
colaboracidn, de acordo coas seguintes,

CLAUSULAS
PRIMEIRA.- Obxecto e actuacions

E obxecto deste convenio coa Federacidon de Rondallas da Area Metropolitana de Vigo é a
colaboracion nos gastos do Concurso de Rondallas

Actuacions:
e Concurso de Rondallas

Os obxectivos deste concurso son fomentar e divulgar as tradicidns locais e da cultura tradicional e
popular en xeral.

As Rondallas da Area Metropolitana de Vigo son formaciéns moi antigas, algunha data do ano
1927, e moi numerosas, arredor de 100 integrantes cada unha, que interpretan as distintas pezas
musicais tocando instrumentos moi peculiares como son os que podian conseguir ou ter na sua
propia casa: cunchas, charrascos, cristos, roucos..., non instrumentos de corda como o resto de
rondallas. Estas peculiaridades conseguen que as Rondallas da Area Metropolitana de Vigo sexan a
Unica expresion artistica deste tipo que leva a cabo actuaciéns tan concretas e singulares, non
tendo cofiecemento na nosa Comunidade Auténoma doutra rondalla que conte cunhas
caracteristicas similares de antigliidade e de tamano, o cal a fan Unica. Por isto e de acordo co
artigo 26 da Lei de Subvenciéns non é posible promover a concorrencia publica para a realizacion
destas actuacidns, por canto se trata de actuacidns Unicas e de especiais caracteristicas, por todo o
que representa a Federacién de Rondallas da Area Metropolitana de Vigo.

Por todo o anterior é a Federaciéon de Rondallas da Area Metropolitana de Vigo a que poste a
especificidade como beneficiario asi como a da actuacidon subvencionada e o interese social da
axuda concedida.

SEGUNDA .- Obrigas da Federacion de Rondallas da Area Metropolitana de Vigo

A Federacién de Rondallas da Area Metropolitana de Vigo comprométese, pola sta parte, a facer
constar en toda a publicidade que xeren estas actividades —tanto impresa como audiovisual- a
colaboracién Xunta de Galicia, para o que utilizard a normativa da imaxe corporativa da Xunta de
Galicia. Asi mesmo comprométese ao cumprimento das obrigas contidas na Lei 9/2007, do 13 de
xufio, de subvencidns de Galicia e en especial as recollidas no artigo 11 desta norma. Tamén serd
de aplicacion o establecido no Decreto 11/2009, do 8 de xaneiro, en canto non se opofia a
lexislacion anterior. Con caracter supletorio, sera de aplicacidon o disposto na Lei 38/2003 xeral de
subvencidns e no seu regulamento, aprobado polo Real Decreto 887/2006, do 21 de xullo.

A Federacidon debera dar cumprimento as obrigas de publicidade que se establecen no artigo
18 da Lei 38/2003, do 17 de novembro, xeral de subvenciéns, modificado polo artigo 30 da Lei
estatal 15/2014, do 16 de setembro, de racionalizacion do sector publico e outras medidas de
reforma administrativa.

A Federacidon ten a obriga de prestar colaboracidon e facilitar canta documentacion lle sexa
requirida no exercicio das funciéons de control que lle corresponden a Intervencion Xeral da
Comunidade Auténoma e ao Consello de Contas.

A Federacion deberd presentar certificacions acreditativas do cumprimento das obrigas tributarias,
coa Seguridade Social e de non ter pendente de pagamento débedas coa Administracidn publica
da comunidade auténoma.

A sinatura deste convenio implica, de ser o caso, a autorizacion a Conselleria de Cultura e Turismo
para solicitar as certificacidons acreditativas de que se atopa ao corrente das obrigas tributarias
estatais e autondmicas e da seguridade social, asi como que non ten pendente de pagamento
ningunha outra débeda, por ningun concepto coa Administraciéon publica da Comunidade
Auténoma de Galicia, de acordo co establecido na Lei Organica 15/1999, de 13 de decembro, de
proteccion de datos de caracter persoal, disposicién adicional cuarta da Lei 40/1998, de 9 de
decembro, do imposto sobre a renda das persoas fisicas e outras normas tributarias, e demais
disposicions de aplicacién.

De acordo co artigo 10 da Lei 9/2007, do 13 de xufio, o beneficiario deberd presentar unha
declaracién responsable de non estar incurso en ningunha das prohibicions para obter a condicidn
de beneficiario, sinaladas nos apartados 2 e 3 do citado artigo. Esta declaracién deberd presentarse
antes da sinatura do convenio.

A Federacidn compromeétese a destinar os fondos percibidos ao obxecto concreto para o que foron
concedidos. A Conselleria de Cultura e Turismo poderd comprobar, cando o considere pertinente, a
execucion das actividades obxecto deste convenio.

TERCEIRA.- Financiamento

A Conselleria de Cultura e Turismo comprométese a aboar a cantidade de 33.000 € con cargo a
aplicacién orzamentaria 11.20.432B.781.1, dos orzamentos xerais da Comunidade Autonoma de
Galicia para o ano 2019, cédigo de proxecto 201500372.

A tramitacidén deste convenio faise por tramitacién anticipada e queda condicionada & existencia
de crédito adecuado e suficiente nos orzamentos da comunidade auténoma galega para 2019.

A Orde da Conselleria de Economia e Facenda, do 11 de febreiro de 1998, sobre tramitacion
anticipada de gasto, modificada polas Ordes da Conselleria de Economia e Facenda do 27 de
novembro de 2000 e do 25 de outubro de 2001, establece que os expedientes de gasto poderanse
iniciar, sempre que as necesidades que se teflan que satisfacer poidan ser razoablemente previstas
anticipadamente, no exercicio inmediatamente anterior ao dos orzamentos con cargo aos que se
vaian imputar, condicionado & existencia de crédito adecuado e suficiente nos orzamentos da
Comunidade Auténoma de Galicia para o ano 2019.

Esta cantidade, 33.000 €, tratase dun importe certo, quedando por conta do beneficiario a
diferenza de financiamento necesario para a total execucién da actividade subvencionada,
debendo ser reintegrado o financiamento publico unicamente no caso e polo importe que supere
o custo total e real da actuacién, segundo o establecido no artigo 21.2 do Regulamento de
subvencions de Galicia.

Segundo o disposto no artigo 63 do Regulamento de subvencions de Galicia, a Conselleria de
Cultura e Turismo podera realizar pagamentos anticipados que supordn entregas de fondos con
caracter previo a xustificaciéon, como financiamento necesario para poder levar a cabo as
actuaciéns relacionadas co obxecto deste convenio. A cantidade maxima que se realizard como
pago anticipado sera de 16.500 €

A Federacion tamén podera solicitar pagos 4 conta, artigo 62 do Regulamento de Subvencions, que
responderan ao ritmo de execucién das actividades subvencionadas aboandose pola contia
equivalente 4 xustificacién presentada.

O importe conxunto de pagos a conta e dos pagos anticipados que se concedan non poderan
exceder de 18.000€.

O artigo 65.1 do Regulamento de subvencidns de Galicia establece que os beneficiarios estan
obrigados & constitucion de garantias cando se prevexa a posibilidade de realizar pagamentos a
conta ou anticipados; o apartado 4 do devandito artigo exonera de constitucion de garantia entre
outros aos beneficiarios de subvencions concedidas cando os pagamentos non superen os 18.000
€.

No caso de que a Federacidn solicite pagamentos anticipados deberd presentar unha memoria na
que se recollan as actuacidons que ten previsto realizar asi como unha memoria econdmica

xustificativa co custo das actividades.

CUARTA.- Xustificacién dos gastos

A xustificacion do cumprimento das condicidéns impostas e do seu custo debera levarse a cabo de
acordo co previsto nos artigos 28 e seguintes da Lei 9/2007. A data tope de presentacion da
documentacion xustificativa da actividade e, se fora o caso, da xustificacién dos gastos que
restasen por aboar ata acadar o 100% da contia concedida é o 30 de novembro de 2019

A documentacién requirida na fase xustificativa presentarase electronicamente na Carpeta do
cidadan da persoa solicitante/representante, https://sede.xunta.es/carpeta-do-cidadan.

A Federacién presentara electronicamente a xustificacién da subvencién, coa data limite de 30 de
novembro de 2019 e incluira a seguinte documentacion:

. Unha memoria de actuacion xustificativa do cumprimento das condiciéons obxecto deste
convenio, con indicacién das actividades realizadas e dos resultados obtidos.

o Unha memoria econdmica xustificativa do custo das actividades realizadas que contera:

v" Unha relacién clasificada dos gastos da actividade, con identificacion do acredor, do
importe, data de emision e data de pagamento.

v As facturas ou documentos de valor probatorio equivalente incorporados na relacion a que
se fai referencia no paragrafo anterior e a documentacién acreditativa do pagamento.

. Unha relacion detallada, se é o caso, doutros ingresos ou subvencidns que financiasen a
actividade subvencionada con indicacién do importe e a sua procedencia.

A presentacion desta informacion é requisito imprescindible para a tramitacién do pagamento,
devolvendo toda a xustificacion que non o cumpra.

En todo o relativo aos gastos subvencionables debera cumprirse o disposto no artigo 29 da Lei
9/2007, de 13 de xufio, de subvencions de Galicia (modificado pola Lei 12/2011, do 26 de
decembro, de medidas fiscais e administrativas).

No caso de que a entidade concerte con terceiros a execucion total ou parcial da actividade
obxecto do convenio, estarase ao disposto no artigo 27 da Lei 9/2007, de 13 de xufio, de
Subvencidns de Galicia e na Lei 9/2017, do 8 de novembro, de contratos do sector publico.

De conformidade co previsto na Lei 9/2007, de subvencions de Galicia, para efectos desta
xustificacidon consideraranse os gastos realizados durante o ano 2019, dende o 1 de xaneiro ata a
data tope de xustificaciéon da axuda, que respondan a natureza da actividade subvencionada.

No caso de que a Federacidon non xustifique ou a xustificacién sexa insuficiente, procederd o
reintegro das cantidades percibidas e a esixencia do xuro de demora correspondente dende o
momento do pagamento de subvencidns ata a data na que se acorde a procedencia do reintegro.

Cando a actividade fose financiada ademais de con esta subvencién con fondos propios ou con
outras subvenciéns ou recursos, deberd acreditarse na xustificacion o importe, a procedencia e a
aplicacién de tales fondos as actividades subvencionadas. O importe das subvenciéns en ningun

caso poderad ser de tal contia que illadamente ou en concorrencia con outras subvenciéns, ingresos
ou recursos, supere o custo da actividade subvencionada. En caso de superar procederd o
reintegro do exceso obtivo sobre o custo da actividade subvencionada asi como a esixencia do xuro
de demora correspondente.

QUINTA.- Comision mixta de seguimento

Créase unha comisiéon mixta de seguimento para aclarar as dubidas derivadas da interpretacion e
execucion deste convenio, formada polo director xeral de Politicas Culturais, da Conselleria de
Cultura e Turismo , e polo presidente da Federacién.

SEXTA.- Causas de resolucion

O incumprimento de calquera das clausulas deste convenio constituira causa suficiente para a sua
rescision, e asi mesmo procederd o reintegro da subvencidon cando concorra algunha das causas
previstas no artigo 33 da Lei 9/2007, de 13 de xufio, de subvencions de Galicia.

SETIMA.- Publicidade

As partes asinantes deberan cumprir coas obrigas derivadas da entrada en vigor da Lei 1/2016, do
18 de xaneiro, de transparencia e bo goberno. Para tal fin, as partes aceptan que o texto do
convenio se publique no Portal de Transparencia e Goberno Aberto da Xunta de Galicia incluindo
os datos identificativos das persoas asinantes.

Asi mesmo, a Federacién acepta e consinte a remision do convenio, logo da sua sinatura, ao
Rexistro de Convenios da Xunta de Galicia.

De acordo co establecido no artigo 30 da Lei estatal 15/2014, do 16 de setembro, de
racionalizacion do sector publico e outras medidas de reforma administrativa, que introduciu
diversas modificacions na Lei 38/2003, do 17 de novembro, xeral de subvencidns, o contido deste
convenio serd publicado na Base de Datos Nacional de Subvenciéns, nos termos recollidos no
artigo 20 da Lei 38/2003, do 17 de novembro, xeral de subvencions, modificado polo artigo 30 da
Lei estatal 15/2014, do 16 de setembro, de racionalizacién do sector publico e outras medidas de
reforma administrativa.

Asi mesmo, sera obxecto de publicidade no Rexistro de Axudas, Subvenciéons e Convenios, ao
abeiro do disposto no decreto 126/2006, do 20 de xullo e no decreto 132/2006, do 27 de xullo.

OITAVA.- Xurisdicion
En todo o non previsto no presente convenio sera de aplicacion a Lei 9/2007, do 13 de xufio, de
subvencions de Galicia e a sUa normativa de desenvolvemento. Aplicarase con caracter supletorio

a Lei 38/2003, do 17 de novembro, xeral de subvencidns.

Sera de aplicacion a Lei 40/2015, do 1 de outubro, de réxime xuridico do sector publico.

Este convenio ten natureza administrativa. A xurisdicion contencioso-administrativa serd a
competente para o conecemento de posibles cuestiéns litixiosas que poidan suscitarse como
consecuencia del.

NOVENA.- Vixencia

O periodo de vixencia deste convenio serd dende a sUa sinatura e ata o 31 de decembro de 2019,
sen prexuizo de que se subvencionen as actividades realizadas dende o 1 de xaneiro de 2019.

DECIMA .- Notificacion electrénica

Segundo o artigo 14.2 da Lei 39/2015, do 1 de outubro, do procedemento administrativo comun
das administracidns publicas, os colectivos que estan obrigados a relacionarse a través de medios
electrénicos coas administraciéon publicas, e polo tanto, a recibir notificaciéns por canles
electrénicas son: as persoas xuridicas, as entidades sen personalidade xuridica, os colexios
profesionais, os que representen un interesado que estea obrigado a relacionarse
electronicamente coa Administraciéon e, os empregados das administracidons publicas para os
tramites que realicen con elas por razén da sua condicion de empregado publico.

As notificacidns realizaranse s6 por medios electrénicos a través do Sistema de Notificacidn
Electrénica de Galicia Notific@, https://notifica.xunta.gal. Para poder acceder a unha notificacion
electrdénica, o interesado debera contar cun certificado electrénico asociado ao NIF que figure
como destinatario da notificacién (persoa fisica ou xuridica). Asi mesmo, o interesado pode
autorizar a calquera outra persoa a acceder ao contido das suas notificacidns.

Este convenio obriga as partes que o asinan ao seu cumprimento, e ambas as duas sométense ao
acordado en todalas clausulas.

O conselleiro de Cultura e Turismo O Presidente da Federacion de Rondallas da

Area Metropolitana de Vigo

Roman Rodriguez Gonzalez
Roberto Girdldez Barbeitos

